
 

Årsmelding 2023 – Volda Småbåtlag 

Styret for 2023 har vore Frode Opsvik (styreleiar), Terje Vartdal, Svein Nærø, Tor Vegard Søvik og 

Vidar Sandnes. Frode Sætre og Kay Ove Johansen har vore varamedlemar. 

Vedlikehaldsnemnd har vore Jørn Reite, Jonny Sollid, Inge Lade og Oddbjørn Olsen. Også i år har 

vi fått god hjelp til drift av dieselanlegget av Odd Jarle Koppernes. 

Styret har halde 5 styremøte i 2023. Frode Opsvik har tatt hand om kassereroppgåvene og Terje 

Vartdal og Tor Vegard Søvik har vore sekretærar. Vi har laga eit årshjul som gir oversikt over kva 

styret og vedlikehaldsnemnda har for oppgåver og ansvar i løpet av året. 

Av dei større sakene i 2023 kan vi nemne: 

- Vedlikehald av brygger og anlegg 

- Midtbrygga i Sentrumshamna vart ombygd og oppgradert i løpet av sommarsesongen. 

Vi fekk skifta ut det eldste utriggarmateriellet og bygd om nokre av båtplassane. Dette 

var eit stort prosjekt som krevde mykje planlegging og mange dugnadsøkter før alt var 

på plass. Takk til dei som tok ekstra ansvar og stilte opp gang etter gang. 

- Jonny Sollid har stått for renovering av vassopplegget i sentrum med nye slangar og 

fem frostsikre tappepunkt.  

- På dugnaden i juni 2023 vart Lygarbuda friska opp med beis og ny kitt på vindauga.  

- Det er også skifta ut ein del kjetting, og nokre av ankertaua er justerte. 

- Vi har lagt planar for å fortsette arbeidet med å fjerne utriggarar som har flyteelement 

av ubeskytta isopor. Båtplassane frå og med nr 2 til og med nr 17b i Rotsethamna er 

planlagt oppgraderte i 2024. Ei førebels skisse som viser kva som er planlagt er 

publisert på heimesida. Materiellet blir levert rett før påske, og vi ser fram til nokre 

kjekke dagar med dugnad i april 2024. 

- Fastsetting av straumpris 

- På årsmøtet i februar 2023 vart det vedteke ei ny ordning for fastsetting av 

straumprisen. For året 2023 har vi betalt kr 63 996,20 for dei 44 667 kWh som er brukt. 

Dette gir ein gjennomsnittleg kostnad på kr 1,433 pr kWh. Styret har vedteke at det i år 

er høveleg med 6,7 øre påslag og fastsett straumprisen for 2023 til kr 1,50 pr kWh.  

 



- Tildeling av båtplassar og føring av byte- og venteliste. 

- I 2023 vart 6 båtplassar overdregne til medlemar på ventelista og mange fekk justert 

eller byta til ny båtplass i samband med ombygginga i Sentrumshamna. Det er 

publisert ein logg over eigarskifta på heimesida. 

- Hamnereglane 

- Vi minner om at hamnereglane skal følgjast. Det er enkelte medlemar som ikkje fører 

jamleg tilsyn med båten sin. Det kan gjelde dårleg fortøying, dårleg fendring og 

manglande snømoking. Vidare så skal det ikkje lagrast privat utstyr som til dømes 

fiskeutstyr og teiner på bryggene. Les hamnereglane og respekter dei! 

- Medlemsregisteret 

- Per 31. desember 2023 hadde Småbåtlaget 131 medlemar med båtplass, 18 medlemar 

på venteliste for kjøp av båtplass og 9 medlemar som leiger båtplass.  

- Styret minner om at all framleige av båtplassar skal meldast ved innsending av 

kontrakt. 

- Styret oppmodar medlemane om å sende inn oppdaterte kontaktopplysingar ved å 

fylle ut skjemaet som ligg på www.voldasmabatlag.no/kontakt 

 

Styret ønskjer alle medlemane ein god båtsesong! 

 

Volda, 1. februar 2024 

 

Tor Vegard Søvik   Vidar Sandnes    Svein Nærø 

  

Terje Vartdal   Frode Opsvik 

http://www.voldasmabatlag.no/kontakt

